
´Na matina al Lido, de tanto bonora
Z a n i o l o    R o b e r t o    G i o v a n n i
‘E onde, rotonde,
´e riva... sienziose
da l´altra sponda del mondo

portàndose drio…:´l mare!

In fondo...

dadrio´l confin…
de l´orizonte

‘na fiama  s´impissa

cofá un cerin

in meso ´a cùpoea nera dea note.
… E e onde, rotonde,
co ‘n ritmo impassìbie,

le tocia ‘n peneo invisìbie

e le riva fragorose,
portàndose drio...: ´l fogo

che arde, che brusa, che scota dadrio ´l confin
del mondo,
e come ‘na spugna  e s’insupa d’inchiostro indeèbie
e le riva maestose

co’n ritmo incredìbie

tiràndose drio´l rogo
che cresse, che cresse, che cresse pin pianeo,

sempre de pí,
insendiando parsin

la volta del céo!

… E a sgiuma che riva

dal cao del mondo,

´a pare ‘na bronsa cussita viva

che  tièpida me leca  ´a pianta dei pié,
me scalda ´l core,
e me brusa l´ànema de un dolse caeore,
pensando a ti…

 ´na matina al Lido, de tanto bonora...
… e ze sùbito dí!

